
25. augusta 2022.         SLUŽBENI GLASNIK US KANTONA                  Broj 25 - Strana 115 
 

 

 

osnovu rješenja o ispunjenosti uslova za 

realizaciju novih programa obrazovanja 

odraslih, Ministarstvu podnosi zahtjev za 

upis novog programa u Registar 

organizatora obrazovanja odraslih (u 

daljnjem tekstu: Registar). 

(3) Organizator obrazovanja odraslih može 

početi s realizacijom novih programa 

obrazovanja odraslih nakon upisa 

programa u Registar. 

(4) Do donošenja rješenja i upisa u Registar 

organizator obrazovanja odraslih ne može 

početi s realizacijom novih programa 

obrazovanja odraslih.  
 

Član 9. 

(Stupanje na snagu) 
 

Ovaj pravilnik stupa na snagu danom 

donošenja i objavit će se u „Službenom 

glasniku Unsko-sanskog kantona.“  

Broj: 10-02-7145-1/22                                 MINISTAR 

  8. jula 2022. godine 

           Bihać                            Almin Hopovac, prof. 

 
▐▐▐▐▐▐▐▐▐▐▐▐▐▐▐▐▐▐▐▐▐▐▐▐▐▐▐▐▐▐▐▐▐▐▐▐▐▐▐▐▐▐▐▐▐▐▐▐▐▐▐ 

  1092. 

Na osnovu člana 66. stav (2) i člana 68. 

stav (1) Zakona o organizaciji organa uprave 

Federacije Bosne i Hercegovine („Službene 

novine Federacije Bosne i Hercegovine“, broj: 

35/05) i člana 57. stav (6) Zakona o 

obrazovanju odraslih („Službeni glasnik 

Unsko-sanskog kantona“, broj: 15/21), uz 

prethodnu saglasnost Vlade Kantona date 

Odlukom broj: 03-017-4756/2022 od 29. 6. 

2022. godine, ministar Ministarstva 

obrazovanja, nauke, kulture i sporta Unsko-

sanskog kantona donosi 

 

PRAVILNIK 

o formi i sadržaju javnih isprava u 

obrazovanju odraslih 

 

Član 1. 

(Predmet pravilnika) 

 

Ovim Pravilnikom uređuju se naziv, 

sadržaj i oblik javnih isprava za odrasle u 

sticanju srednje stručne spreme, 

prekvalifikaciji, usavršavanju, sticanju niže 

stručne spreme, osposobljavanju kao i u 

osnovnom obrazovanju.  

Član 2. 

(Javne isprave) 

 

(1) Javne isprave polaznicima obrazovanja 

odraslih izdaju organizatori obrazovanja 

nakon završetka: 

a) osnovne škole, 

b) gimnazije, 

c) srednje stručne škole, 

d) prekvalifikacije, 

e) dokvalifikacije i 

f) uspješno završenog osposoblјavanja i 

usavršavanja. 

(2) Javne isprave koje izdaju organizatori 

obrazovanja su: 

a) Uvjerenje/svjedodžba o završenom 

razredu osnovne škole, 

b) svjedodžba o završenoj osnovnoj školi, 

c) svjedodžba o završenom razredu 

gimnazije, 

d) svjedodžba o završenom razredu 

srednje stručne škole, 

e) svjedodžba o položenom završnom 

ispitu, 

f) svjedodžba o položenom maturskom 

ispitu, 

g) uvjerenje o osposoblјenosti i 

h) uvjerenje o usavršavanju. 

 

Član 3. 

(Svjedodžba o završenom razredu  

osnovne škole) 

 

(1) Nakon svakog završenog razreda iz 

programa osnovnog obrazovanja odraslih, 

polaznicima koji su polaganjem ispita 

uspješno završili razred organizator 

obrazovanja izdaje razrednu svjedodžbu. 

(2) Svjedodžba o završenom razredu osnovne 

škole, tj. Razredna svjedodžba u osnovnom 

obrazovanju odraslih, ima svijetložutu 

podlogu i veličine je 210x297 mm. 

(3) U gornjem dijelu svjedodžbe nalazi se 

natpis “BOSNA I HERCEGOVINA”, a 

ispod “FEDERACIJA BOSNE I 

HERCEGOVINE” i “UNSKO-SANSKI 

KANTON”. 

(4) Na sredini svjedodžbe je znak grba Bosne i 

Hercegovine. 

(5) Svjedodžba o završenom razredu osnovne 

škole sadrži: 

 

a) Nazivi sjedište organizatora 

obrazovanja, 

b) Redni broj iz registra organizatora 

obrazovanja, 

c) Djelovodni broj i datum izdatog 

rješenja o odobrenju za izvođenje 

programa obrazovanja odraslih, 

d) Djelovodni broj i datum izdavanja 

isprave, 

e) Redni broj matične knjige i broj 

polaznika iz matične knjige, 

f) Ime i prezime polaznika, ime roditelјa 

polaznika, datum, mjesto i opština 

rođenja, JMB i državlјanstvo, 

g) Datum upisa polaznika i naziv 

programa obrazovanja za koji se izdaje 

svjedodžba, 

h) Trajanje obrazovanja, 

i) Podatke o godini, odnosno nivou 

obrazovanja, 

j) Puni naziv nastavnih predmeta i prostor 

za upis ocjena, 

k) Prostor za upis ocjene opšteg uspjeha i 

razreda koji je polaznik završio, 

l) Mjesto i datum izdavanja razredne 

svjedodžbe i 

m) Ime i prezime i potpis voditelja 

obrazovne grupe i ovlaštenog lica 

organizatora obrazovanja odraslih, 

mjesto za pečat. 

 

(6) Izgled svjedodžbe o završenom razredu 

osnovne škole je utvrđen na Obrascu IO-1 

koji se nalazi u Prilogu i čini sastavni dio 

ovog pravilnika. 

Član 4. 

(Svjedodžba o završenoj osnovnoj školi) 

 

(1) Nakon završenog programa osnovnog 

obrazovanja odraslih, organizator 

obrazovanja polazniku koji uspješno završi 

program osnovnog obrazovanja odraslih 

izdaje svjedodžbu o završenoj osnovnoj 

školi. 

(2) Svjedodžba o završenoj osnovnoj školi, tj. 

Razredna svjedodžba u osnovnom 

obrazovanju odraslih, ima svijetloplavu 

podlogu i veličine je 210x297 mm. 

(3) U gornjem dijelu svjedodžbe nalazi se 

natpis “BOSNA I HERCEGOVINA”, a 

ispod “FEDERACIJA BOSNE I 

HERCEGOVINE” i “UNSKO-SANSKI 

KANTON”. 

(4) Na sredini svjedodžbe je znak grba Bosne i 

Hercegovine. 

(5) U svjedodžbu o završenoj osnovnoj školi 

unose se slјedeći podaci: 

a) Naziv i sjedište organizatora 

obrazovanja, 

b) Redni broj iz registra organizatora 

obrazovanja, 

c) Djelovodni broj i datum izdatog 

rješenja o odobrenju za izvođenje 

programa obrazovanja odraslih, 

d) Djelovodni broj i datum izdavanja 

isprave, 

e) Redni broj matične knjige i broj 

polaznika iz matične knjige, 

f) Opšti podaci o polazniku, 

g) Uspjeh iz pojedinih predmeta završnog 

razreda, 

h) Opšti uspjeh, 

i) Datum završetka programa osnovnog 

obrazovanja odraslih, 

j) Mjesto i datum izdavanja, 

k) Ime i prezime i potpis ovlaštenog lica 

organizatora obrazovanja odraslih, 

mjesto za pečat i 

l) napomena. 

m) Ime i prezime i potpis voditelja 

obrazovne grupe i ovlaštenog lica 

organizatora obrazovanja odraslih, 

mjesto za pečat. 

(6) Izgled svjedodžbe o završenom razredu 

osnovne škole je utvrđen na Obrascu IO-2 

koji se nalazi u Prilogu i čini sastavni dio 

ovog pravilnika. 

 

Član 5. 

(Svjedodžba o završenom razredu 

gimnazije) 

 

(1) Nakon svakog završenog razreda iz 

programa obrazovanja odraslih za 

gimnaziju polaznicima koji su polaganjem 

ispita uspješno završili razred, organizator 

obrazovanja izdaje razrednu svjedodžbu. 

(2) Svjedodžba o završenom razredu 

gimnazije, tj. razredna svjedodžba, ima 

svijetložutu podlogu i veličine je 210x297 

mm. 

(3) U gornjem dijelu svjedodžbe nalazi se 

natpis “BOSNA I HERCEGOVINA”, a 

ispod “FEDERACIJA BOSNE I 

HERCEGOVINE” i “UNSKO-SANSKI 

KANTON”. 

(4) Na sredini svjedodžbe je znak grba Bosne i 

Hercegovine. 

(5) U svjedodžbu o završenom razredu unose 

se slјedeći podaci: 

a) Naziv i sjedište organizatora 

obrazovanja, 

b) Redni broj iz registra organizatora 

obrazovanja, 

c) Djelovodni broj i datum izdatog 

rješenja o odobrenju za izvođenje 

programa obrazovanja odraslih, 

d) Djelovodni broj I datum izdavanja 

isprave, 

e) Redni broj matične knjige i broj 

polaznika iz matične knjige, 

f) ime, prezime polaznika, ime roditelјa 

polaznika, datum, mjesto i opština 

rođenja, JMB i državlјanstvo, 

g) datum upisa polaznika i naziv 

programa obrazovanja, 

h) trajanje obrazovanja, 

i) podatke o godini, odnosno nivou 

obrazovanja, 

j) prostor za upis nastavnih predmeta i 

prostor za upis ocjena, 

k) opšti uspjeh i razred koji je polaznik 

završio, 

l) mjesto i datum izdavanja razredne 

svjedodžbe, 

n) ime i prezime i potpis voditelja 

obrazovne grupe i ovlaštenog lica 

organizatora obrazovanja odraslih, 

mjesto za pečat. 

(6) Izgled svjedodžbe o završenom razredu 

gimnazije je utvrđen na Obrascu IO-3 koji 

se nalazi u Prilogu i čini sastavni dio ovog 

pravilnika. 

Član 6. 

(Sadržaj svjedodžbe o završenom razredu 

iz programa srednjeg stručnog 

obrazovanja odraslih, programa 

prekvalifikacije i programa dokvalifikacije) 

 

(1) Nakon svakog završenog razreda iz 

programa srednjeg stručnog obrazovanja 

odraslih, programa prekvalifikacije i 

programa dokvalifikacije, polaznicima koji 

su polaganjem ispita uspješno završili 

razred organizator obrazovanja izdaje 

razrednu svjedodžbu. 

(2) Svjedodžba o završenom razredu srednje 

stručne škole, tj. razredna svjedodžba u 

programu srednjeg stručnog obrazovanja 

odraslih, ima svijetložutu podlogu i 

veličine je 210x297 mm. 

(3) U gornjem dijelu svjedodžbe nalazi se 

natpis “BOSNA I HERCEGOVINA”, a 

ispod toga “FEDERACIJA BOSNE I 

HERCEGOVINE” i “UNSKO-SANSKI 

KANTON”. 

(4) Na sredini svjedodžbe je znak grba Bosne i 

Hercegovine. 

(5) Svjedodžba o završenom razredu srednje 

stručne škole sadrži: 

 

a) Naziv i sjedište organizatora 

obrazovanja, 

b) Redni broj iz registra organizatora 

obrazovanja, 

c) Djelovodni broj i datum izdatog 

rješenja o odobrenju za izvođenje 

programa obrazovanja odraslih, 

d) Djelovodni broj i datum izdavanja 

isprave, 

e) Redni broj matične knjige i broj 

polaznika iz matične knjige, 

f) Ime, prezime polaznika, ime roditelјa 

polaznika, datum, mjesto i opština 

rođenja, JMB i državlјanstvo, 

g) Datum upisa polaznika i naziv 

programa obrazovanja, 

h) Struka, zanimanje za koje se izdaje 

svjedodžba, 

i) Trajanje obrazovanja, 

j) Podatke o godini, odnosno nivou 

obrazovanja, 

k) Prostor za upis nastavnih predmeta i 

prostor za upis ocjena, 

l) Opšti uspjeh i razred koji je polaznik 

završio, 

m) Mjesto i datum izdavanja razredne 

svjedodžbe, 

n) Ime i prezime i potpis voditelja 

obrazovne grupe i ovlaštenog lica 

organizatora obrazovanja odraslih, 

mjesto za pečat. 

 

(6) Izgled svjedodžbe o završenom razredu 

srednjeg stručnog obrazovanja odraslih, 

programa prekvalifikacije i programa 

dokvalifikacije je utvrđenna Obrascu IO-4 

koji se nalazi u Prilogu i čini sastavni dio 

ovog pravilnika. 

 

 

 

 

Član 7. 

(Svjedodžba o položenom završnom ispitu 

iz programa srednjeg stručnog 

obrazovanja odraslih ili programa 

prekvalifikacije) 

 

(1) Nakon završenog trećeg razreda u 

programu srednjeg stručnog obrazovanja 

odraslih ili programu prekvalifikacije, 

polaznicima koji su uspješno položili 

završni ispit izdaje se svjedodžba o 

položenom završnom ispitu. 

(2) Svjedodžba o položenom završnom ispitu u 

srednjoj stručnoj školi ima svijetlo plavu 

boju i veličine je 210x297 mm. 

(3) U gornjem dijelu svjedodžbe nalazi se 

natpis “BOSNA I HERCEGOVINA”, a 

ispod toga “FEDERACIJA BOSNE I 

HERCEGOVINE” i  “UNSKO-SANSKI 

KANTON”. 

(4) Na sredini svjedodžbe je znak grba Bosne i 

Hercegovine. 

(5) Svjedodžba o položenom završnom ispitu u 

programima srednjeg stručnog obrazovanja 

odraslih sadrži podatke o početku i trajanju 

obrazovanja, te o dijelovima završnog 

ispita i postignutom uspjehu polaznika, i to: 

a) Naziv i sjedište organizatora 

obrazovanja, 

b) Redni broj iz registra organizatora 

obrazovanja, 

c) Djelovodni broj i datum izdatog 

rješenja o odobrenju za izvođenje 

programa obrazovanja odraslih, 

d) Djelovodni broj i datum izdavanja 

isprave, 

e) Redni broj matične knjige i broj 

polaznika iz matične knjige, 

f) Ime, ime roditelјa, prezime, datum, 

mjesto i opština rođenja, JMB i 

državlјanstvo, 

g) Naziv programa obrazovanja odraslih 

(struka, zanimanje), 

h) Vremenski period polaganja završnog 

ispita, 

i) Nazive dijelova završnog ispita i 

prostor za upis postignutog uspjeha, 

j) Ime i prezime i potpis ispitivača, 

k) opšti uspjeh, 

l) ime i prezime i potpis voditelja 

obrazovne grupe i ovlaštenog lica 

organizatora obrazovanja odraslih, 

mjesto za pečat. 

(6) Izgled svjedodžbe o položenom završnom 

ispitu u srednjoj stručnoj školi, programa 

prekvalifikacije i programa dokvalifikacije 

je utvrđen na Obrascu IO-5 koji se nalazi u 

Prilogu i čini sastavni dio ovog pravilnika. 

 

Član 8. 

(Svjedodžba o položenom maturskom 

ispitu iz programa 

srednjeg obrazovanja odraslih) 
 

(1) Nakon završetka četvrtog razreda u 

programu srednjeg obrazovanja odraslih, 

polaznicima obrazovanja odraslih koji 

polože maturski ispit izdaje se svjedodžba 

o položenom maturskom ispitu. 

(2) Svjedodžba o položenom maturskom ispitu 

ima svijetloplavu boju i veličine je 

210x297 mm. 

(3) U gornjem dijelu svjedodžbe nalazi se 

natpis “BOSNA I HERCEGOVINA”, a 

ispod toga “FEDERACIJA BOSNE I 

HERCEGOVINE”,  i  “UNSKO-SANSKI 

KANTON”. 

(4) Na sredini svjedodžbe je znak grba Bosne i 

Hercegovine. 

(5) Svjedodžba o položenom maturskom ispitu 

u programima srednjeg obrazovanja 

odraslih sadrži podatke o početku i trajanju 

obrazovanja, te o dijelovima maturskog 

ispita i postignutom uspjehu polaznika, i to: 

a) naziv i sjedište organizatora 

obrazovanja, 

b) redni broj iz registra organizatora 

obrazovanja, 

c) djelovodni broj i datum izdatog 

rješenja o odobrenju za izvođenje 

programa obrazovanja odraslih, 

d) djelovodni broj i datum izdavanja 

isprave, 

e) redni broj matične knjige i broj 

polaznika iz matične knjige, 

f) ime, ime roditelјa, prezime, datum, 

mjesto i opština rođenja, JMB i 

državlјanstvo, 

g) naziv programa obrazovanja odraslih 

(struka, zanimanje), 

h) vremenski period polaganja maturskog 

ispita, 

i) nazive dijelova maturskog ispita i 

prostor za upis postignutog uspjeha, 

m) ime i prezime i potpis ispitivača,  

n) opšti uspjeh, 

o) ime i prezime i potpis voditelja 

obrazovne grupe i ovlaštenog lica 

organizatora obrazovanja odraslih, 

mjesto za pečat. 

(7) Izgled svjedodžbe o položenom maturskom 

ispitu u srednjoj stručnoj školi je utvrđen na 

Obrascu IO-6. za gimnaziju i Obrazac IO-7 

za stručnu školu koji se nalaze u Prilogu i 

čine sastavni dio ovog pravilnika. 

 

Član 9. 

(Uvjerenje o završenom osposoblјavanju) 
 

(1) Nakon završenog programa 

osposoblјavanja u kome se polaznici 

pripremaju za obavlјanje određenih 

poslova i stiču znanja i vještine za 

obavlјanje poslova manje složenosti, 

odnosno jednostavnijih poslova u okviru 

određenog zanimanja, kao i javno važećih 

programa kojima se vrši osposoblјavanje 

za sticanje znanja, vještina i sposobnosti, 

izdaje se uvjerenje o završenom 

osposoblјavanju. 

(2) Uvjerenje o završenom osposoblјavanju, 

nakon uspješno završenog programa 

osposoblјavanja, polazniku programa 

osposoblјavanja izdaje organizator 

obrazovanja koji ima odobrenje za 

izvođenje određenog programa 

osposoblјavanja. 

(3) Uvjerenje o završenom osposoblјavanju 

ima svijetlorozu boju i veličine 210x297 

mm. 

(4) U gornjem dijelu uvjerenja nalazi se natpis 

“BOSNA I HERCEGOVINA”, a ispod 

toga “FEDERACIJA BOSNE I 

HERCEGOVINE” i “UNSKO-SANSKI 

KANTON”. 

(5) Na sredini uvjerenja je znak grba Bosne i 

Hercegovine. 

(6) Uvjerenje o završenom osposoblјavanju 

sadrži: 

a) naziv i sjedište organizatora 

obrazovanja ili nadležnog organa za 

provjeru znanja, vještina i sposobnosti, 

b) djelovodni broj i datum izdavanja 

isprave, 

c) djelovodni broj i datum izdatog 

rješenja o odobrenju za izvođenje 

programa obrazovanja odraslih, 

d) ime, ime roditelјa, prezime i pol 

polaznika, datum, mjesto i opština 

rođenja, JMB i državlјanstvo, 

e) redni broj matične knjige i broj 

polaznika iz matične knjige, 

f) naziv programa osposoblјavanja, 

g) trajanje programa osposoblјavanja, 

h) nastavne sadržaje, 

i) datum završne provjere iz nastavnih 

sadržaja, 

j) uspjeh nakon završne provjere, 

k) vještine i sposobnosti za koje je 

polaznik osposoblјen, 

l) ime i prezime, potpis odgovornog lica 

organizatora obrazovanja odraslih ili 

odgovornog lica ime i prezime i potpis 

voditelja obrazovne grupe i ovlaštenog 

lica organizatora obrazovanja odraslih, 

mjesto za pečat. 

(7) Izgled uvjerenja o završenom 

osposoblјavanju je utvrđen na Obrascu IO-

8. koji se nalazi u Prilogu i čini sastavni dio 

ovog pravilnika. 

 

 

Član 10. 

(Uvjerenje o završenom usavršavanju) 

 

(1) Nakon završenog programa usavršavanja u 

kome polaznici obnavlјaju i dopunjavaju 

stečeno znanje u okviru stečenog 

zanimanja i razvijaju različite sposobnosti i 

vještine za rad, u skladu sa potrebama 

tržišta rada i razvojem tehnologije, izdaje 

se uvjerenje o završenom usavršavanju. 

(2) Uvjerenje o završenom usavršavanju, 

nakon uspješno završenog programa 

usavršavanja, polazniku programa 

usavršavanja izdaje organizator 

obrazovanja koji ima odobrenje za 

izvođenje određenog programa 

usavršavanja. 

(3) Uvjerenje o završenom usavršavanju ima 

svijetlorozu boju i veličine 210x297 mm. 

(4) U gornjem dijelu uvjerenja nalazi se natpis 

“BOSNA I HERCEGOVINA”, a ispod 

toga “FEDERACIJA BOSNE I 

HERCEGOVINE”, ispod “UNSKO-

SANSKI KANTON ”. 

(5) Na sredini uvjerenja je znak grba Bosne i 

Hercegovine. 

(6) Uvjerenje o završenom usavršavanju 

sadrži: 

a) naziv i sjedište organizatora 

obrazovanja ili nadležnog organa za 

provjeru znanja, vještina i sposobnosti, 

b) djelovodni broj i datum izdavanja 

isprave, 

c) djelovodni broj i datum izdatog 

rješenja o odobrenju za izvođenje 

programa obrazovanja odraslih, 

d) redni broj matične knjige i broj 

polaznika iz matične knjige, 

e) ime, ime roditelјa, prezime i pol 

polaznika, datum, mjesto i opština 

rođenja, JMB i državlјanstvo, 

f) naziv programa usavršavanja, 

g) trajanje programa usavršavanja, 

h) nastavne sadržaje, 

i) datum završne provjere iz nastavnih 

sadržaja, 

j) uspjeh nakon završne provjere, 

k) stečeno znanje za koje se usavršava, 

m) ime i prezime, potpis odgovornog lica 

organizatora obrazovanja odraslih ili 

odgovornog lica ime i prezime i potpis 

voditelja obrazovne grupe i ovlaštenog 

lica organizatora obrazovanja odraslih, 

mjesto za pečat. 

(7) Izgled uvjerenja o završenom 

usavršavanju je utvrđen na Obrascu IO-9. 

koji se nalazi u Prilogu i čini sastavni dio 

ovog pravilnika. 

 

Član 11. 

(Štampanje obrazaca javnih isprava) 

 

Obrasci javnih isprava štampaju se na 

specijalnom neizbijelјenom papiru težine 

devedeset grama po kvadratnom metru (90 

gr/m2), s tekstualnim dijelovima u crnoj boji. 

Član 12. 

(Sprečavanja zloupotrebe i zaštita javnih 

isprava) 

 

(1) Radi sprečavanja zloupotrebe i zaštite 

javnih isprava od pokušaja mehaničkog ili 

hemijskog brisanja upisanih podataka, 

obrasci za javne isprave štampaju se na 

papiru koji je hemijski reaktivan (4T zaštita 

- hemijska zaštita), tako da pri pokušaju 

brisanja mijenja boju. 

(2) Radi sprečavanja zloupotrebe svi obrasci 

javnih isprava iz člana 2. stav 2. ovog 

pravilnika sadržavat će numeričku oznaku, 

bar kod i QR-kod na pozadini obrasca javne 

isprave.  

Član 13. 

(Naslov i izgled obrazaca javnih isprava) 

 

(1) Svi obrasci javnih isprava iz člana 2. stav 2. 

ovog pravilnika naslovlјeni su riječima 

“BOSNA I HERCEGOVINA”, a ispod 

toga “FEDERACIJA BOSNE I 

HERCEGOVINE”, ispod “UNSKO-

SANSKI KANTON” i štampani su 

tekstualni dijelovi u crnoj boji. 

(2) U sredini obrasca je znak grba “BOSNE I 

HERCEGOVINE”u tamnijoj boji od boje 

podloge obrasca. 

 

Član 14. 

(Upotreba jezika i pisma u javnim 

ispravama) 

 

(1) Obrasci javnih isprava štampani su na 

bosanskom, hrvatskom i srpskom jeziku, 

ćiriličnim ili latiničnim pismom. 

(2) Javne isprave na odgovarajućem jeziku i 

pismu izdaju se na zahtjev polaznika. 

 

Član 15. 

(Javno važeći program osposobljavanja i 

usavršavanja) 

 

Organizatori obrazovanja odraslih, koji 

obrazovanje odraslih vrše po javno važećim 

programima osposobljavanja i usavršavanja 

donesenim od strane Ministarstva obrazovanja, 

nauke, kulture i sporta Unsko-sanskog kantona 

(u daljem tekstu Ministarstvo), izdaju javne 

isprave – uvjerenja o usavršavanju ili 

osposobljavanju na obrascima koji su sastavni 

dio ovog ovog Pravilnika.  

Član 16. 

(Upisivanje podataka u javnim ispravama) 

 
 

(1) Podaci u javnim ispravama upisuju se 

rukom ili elektronskim štampačem. 

(2) Nakon uspostavljanja informacionog 

sistema, organizatori obrazovanja odraslih 

podatke u javnim ispravama štampat će 

direktno iz informacionog sistema 

elektronskim štampačem.   
 

Član 17. 

(Priprema i izdavanje obrazaca  

javnih isprava) 
 

(1) Obrasce javnih isprava priprema i izdaje 

Ministarstvo na zahtjev organizatora 

obrazovanja odraslih. 

(2) Organizator obrazovanja odraslih podnosi 

zahtjev za izdavanje obrazaca javnih 

isprava Ministarstvu 30 dana za tačan broj 

polaznika koji završavaju obrazovanje  u 

određenom obrazovnom periodu/školskoj 

godini.  

(3) Ministarstvo će odobriti obrasce javnih 

isprava po zahtjevu iz stava (2) ovog člana 

u skladu sa brojem polaznika.  

(4) Evidenciju o broju odobrenih obrazaca 

javnih isprava vodi Ministarstvo.  

(5) Ukoliko organizator obrazovanja odraslih 

načini grešku na obrascu javne isprave, isti 

će vratiti u Ministarstvo o čemu će biti 

sačinjen zapisnik i zadužiti novi obrazac 

javne isprave radi ispravljanja načinjene 

greške.  

Član 18. 

(Stupanje na snagu) 

 

Ovaj pravilnik stupa na snagu danom 

donošenja i objavit će se u „Službenom 

glasniku Unsko-sanskog kantona.“  

 

Broj: 10-02-7151-1/22                                 MINISTAR 

  8. jula 2022. godine 

           Bihać                            Almin Hopovac, prof. 

